
 மாறிவரும் உலகில் நாள்தோறும் ஏற்படும் மாற்றங்களில் அனைத்தும் அண்மையாய் உணர வைக்கிறது. வளர்ந்து வரும் தொழில் மற்றும் தகவல் நுட்பங்கள் தகவல் தொழில்நுட்பத் துறையை மாற்றியமைத்து வருகின்றன. இந்த மாற்றங்கள் தமிழ்மொழிக் கற்பித்தலில் எவ்வாறு தாக்கத்தை ஏற்படுத்தப் போகின்றன? இதைப் பற்றிய எனது கருத்துக்களை இக்கட்டுரை மூலம் விளக்க விரும்புகிறேன். 

இன்று தமிழர்கள் உலகெங்கும் விரவி இருக்கிறார்கள். வெளிநாடு வாழ் தமிழர்களின் அடுத்த தலைமுறையிடையே தமிழ்மொழி நலிந்து வருவதாக உணர்கிறேன்.  இந்த நிலை மாறிடவும் உலகத் தமிழர்களை தமிழ்மொழியில் ஒருங்கிணைக்கவும் இணையம் முதன்மையானதாக அமையும். 

         மொழிப்பாடம் கற்பது எளிதன்று. ஆனால் அதனை எளிதாகக் கற்கும் வகையிலும், ஆர்வத்தைத் தூண்டும் வகையிலும் பாடப்பொருளை பாடக்கருத்துக்களை நினைவில் கொள்ளும் வகையில் இணையத்தில் உருவாக்கிட முடியும். மொழிக் கற்றலை இனிமையானதாக்கிட வேண்டியது  இன்றையச் சூழலில் அடிப்படையான ஒன்றாகிவிட்டது. மொழி கற்பிக்கும் போக்குகளை மாற்றிட புதிய அணுகுமுறைகளையும் நுட்பங்களையும்
பின்பற்ற வேண்டியதாகிவிட்டது.  இதன் ஒரு கூறாக இருப்பதுதான் கணினி வழிக் கற்றல் - கற்பித்தல் (Teaching – Learning)  கோட்பாடு. 

e-learning  என்னும் மிக வேகமாக வளர்ந்துவரும் துறையை இன்றையச் சூழலில் தமிழ்மொழிக் கற்பித்தலுக்கு ஆசிரியர்களை ஊக்கப்படுத்தி அவர்களுக்கு இதிலுள்ள நுட்பங்களை பயிற்சிகள் மூலம் தரப்பட்டு, தரப்படுத்தி கற்பித்தலுக்கு தயார் செய்வதன் மூலம் இணையத்தின் அனைத்து வசதிகளையும் தமிழுக்காகப் பயன்படுத்திக் கொள்ளும் வாய்ப்பைப் பெறலாம். இந்த நவீன நுட்பத்தை இளவயதிலேயே தமிழ் மாணவர்களுக்கு அளிக்கும்போது அவர்களது சிந்தனை வளர்ச்சியும் அறிவாற்றலும் வளர்ச்சியடைந்து மாறிவரும் நவீன தொழில்நுட்ப வேகத்திற்கு இணையாக தங்களை வலுப்படுத்திக் கொள்ள முடிகிறது. 
  
         Artificial Intelligence (AI)  என்று சொல்லப்படும் தொழில்நுட்பங்களை கற்றல் --  கற்பித்தலில் நடைமுறைப்படுத்திட வேண்டியது காலத்தின் தேவை. கற்றல் -- கற்பித்தலில் (AI) -யை கல்வியியல் வல்லுநர்களைக் கொண்ட அமைப்பினால் மேம்படுத்தி வரையறுக்கப்பட்டபின் கல்வி நிறுவனங்களும் பாடத்திட்ட மேம்பாட்டு மையங்களும் ஆய்வு செய்து பள்ளிகளில் நடைமுறைப்படுத்திடலாம். கணனித் தொழில்நுட்பம் இணைந்த கற்றல் -- கற்பித்தல் வளர்ந்த நாடுகளைப் போல வளரும் நாடுகளிலும் இந்த (AI)  தொழில்நுட்பக் கூறுகளை எந்த நிலையில் பாடத்திட்டத்தோடு இணைக்கப்படலாம் என்று ஆய்ந்து செய்யப்படவேண்டும். மாணவனின் அடிப்படை அறிவு, திறமை இவற்றின் அடிப்படையில் மாறுபட்ட பயிற்சிகளை இந்த (AI)  நுட்ப  கற்றல் --- கற்பித்தல் அளிப்பதால்; மாணவன் புதிய கருத்துக்களைப் பெறுகிறான்.

           தொழில்நுட்பம் என்பது தமிழ்மொழி சார்ந்த கல்வி நிறுவனங்களுக்கு எட்டாத நிலையாக இருக்குமானால் அந்த தொழில் நுட்பத்தை அனுபவிக்க முடியாத சமுதாயமாக நமது தமிழ்ச் சமுதாயம் இருக்க நேரிடும். கணினித் தொழில்நுட்ப வசதியை வளமான கல்விச் சூழலாக்க ஆசிரியர்கள், தொழில் நுட்பங்ளைப் பற்றி திட்டமிடும் வல்லுநர்கள், ஆசிரியர் கல்வியைத் தரும் நிறுவனங்கள், கல்வியாளர்கள் ஆகியோர் ஒன்றிணைந்து இதற்கென பொது செயல் திட்டங்கள் (Common Minimum Programme),  தரஅளவுகள் (Standards)  அமைந்த கல்விச்சூழல்இ தொழில்நுட்ப வசதியைக் கொண்டு கற்கும் செயலாக அமைக்கலாம். 

          தமிழர்களை ஒரு குவலயக் குடும்பமாக (Global family)  நிலை நிறுத்தவும்இ  உலகளவில் பயன்பாட்டிலுள்ள மொழி என்ற பெருமையைப் பாதுகாக்கவும்இ அதனை வலிமைப்படுத்தவும் உலகத் தமிழ்களனைவரும் தமிழைப் பயன்பாட்டிற்கு தொடர்ந்து கொண்டு வரவேண்டும். இதற்கு தமிழ் கற்பது எளிதாக்கப்பட வேண்டும். நமது ஆசைகளும் கனவுகளும் பெரியதாக இருக்க வேண்டும். நாம் உலகதழுவி வாழும் மொழிக் குடும்பம் என்ற பெருமைகொள்ள நமது அணுகுமுறை, கல்வித் திட்டங்கள்இ செயல்படுத்தும் முறை மாற வேண்டும். விரிந்தப் பார்வையில் இந்த வையகத்தை ஆள வேண்டும்.

